
шығармашылық есебі

Мен, мектептегі ұстаздық қызметімді Жарқайың ауданының Нахимов негізгі мектебінен бастадым. Қазіргі таңда еңбек өтілім 5 жылға толар толмас. Әлемдегі ең қызықты, ең нақты жаратылыстану пәні – физика пәнінің мұғалімімін. Физика оқушылардың логикалық саралау, сын тұрғысынан ойлау қабілетін дамыта отырып, зерттеудің түрлі ғылыми әдістерімен таныстырады.


Менің педагогикалық қызметімнің мақсаты: 

· сыни және шығармашыл ойлау арқылы шешім қабылдай алатын көшбасшылардың жаңа ұрпағын тәрбиелеу. 


Педагогикалық мақсатқа негізделген алға қойған міндеттерім:

· Оқушылардың кітапқа деген сүйіспеншілігін арттыру және дамыту;

· Ойлау және шығармашылық қабілеттерін, қиялын, есте сақтау қабілетін дамыту және пікірін қалыптастыру;

· Ойын еркін жеткізуін мадақтау;

· Бір-бірімен ынтымақтастықты дамытуға көмектесу;

· Сауатты жазуға дағдыландыру.

Педагогикалық қызметімнің мақсатын іске асыру жолында алдымен мектеп қызметін, оқушы моделін, стратегиялық мақсаттар мен міндеттерді, принциптер мен құндылықтарды анықтадым. Нахимов негізгі мектебінің оқушыларының даму болашағын анықтау барысында стратегиялық менеджмент технологиясын (SWOT – сараптау, логикалық, структуралық матрица) қолдана отырып, жұмысты қажет ететін басым бағыттарды анықтадым:
· Дарынды балалардың жаңа өмірге бейімделуіне жағдай жасау;
· Оқушылардың бойында өмір құндылығы негіздерін және мамандықты дұрыс таңдауына ықпал ету;
· Оқушыны жоғары адамгершілік қасиетке тәрбиелей отырып, мамандықты дұрыс таңдауға кәсіби бағдар беру.
Педагогикалық қызметімнің мақсатын іске асырудағы стратегиялық жоспар:

1. Мұғалім ретінде кәсіби даму

2. Оқыту мен оқуды жетілдіру

3. Бағалау әдістерін жетілдіру

4. Құралдар мен әдіс-тәсілдерді дамыту

5. Ұлттық мәдениет пен құндылықтарды дамыту

6. Жеке тұлғаны дамытуға ықпал ету

7. Оқыту сапасын жақсарту.

Жоспарымның бірінші модулін педагогикалық ұжымдармен іскерлік қатынасын құрып, аудандық семинарларға қатысу арқылы іске асырдым, білікті тәжірибесі мол ұстаздардың педагогикалық қызметімен таныстым, заманауи қажеттіліктерге сай шеберлігімді дамыттым. 

Жоспардың екінші модулі бойынша айтып кететін ерекшелік – «Оқушы үні». Әр мұғалімнің нысанасы – оқушы. Оқушы бойына бар білім мен дағдыны сіңіре отырып, сол тынымсыз еңбектің нәтижесін көруге асығамыз. Осы тұста оқушы үні мен оның уәжін ескере білсек, күтілер нәтиже мінсіз болмақ. Оқушымен бірлесіп, өтілген сабақтың мән-жайын талдай отырып, рефлексия жүргіземін. Бұл жерде оқушымен бірлесе отырып, оқу мен оқытуды бір арнаға тоғыстырамыз. 
Уақыт өткен сайын оқу, оқыту үрдісі де үнемі өзгеріс, жаңарыс үстінде. Бұрынғы дәстүрлі бағалаудың түрлі әдіс-тәсілдерін қолдану арқылы ешкімді таң қалдыра алмайсың. Сондықтан өз сабағымда оқушыларды бағалауда критериалды бағалаудың формаларын қолдануға біртіндеп кірістім. Формативті бағалау арқылы оқушы өз деңгейін және өзгенің деңгейін жақсы біледі, өзіне әділ баға бере алады, оқушыда талпыныс пайда болады, «оң» нәтижені болжауға мүмкіндік туады. 

Физика пәні заңдылықтарды жаттау, құбылыстардың ашылу тарихын игеру, формулаларды практикада қолдана білумен шектелмейді. Физика пәнін оқитын әрбір оқушы өзінің «зерттеуші» екенін түсіну керек. Оқушының жеке тұлға ретінде қалыптасуына ықпал ете отырып, өз ойын еркін жеткізе алатын, саралай білетін, сыни ойлайтын және шешім қабылдай алатын зерттеуші қалыптастыру жоспарымның басты модульдерінің бірі. 

Жоспарымды іске асыру жолында қолданылатын оқытудың әдіс-тәсілдері:

· Оқытудың интерактивті тәсілдері;
· Сын тұрғысынан ойлау;

· Дифференциалды оқыту әдісі;

· Диалогты оқыту әдісі;

· Оқытудың тәжірибелік стратегиялары.

2012 жылдың қыркүйек айында қолданысқа берілген физика кабинеті заманауи қондырғылармен, интербелсенді тақтамен жабдықталған. 7-11 сынып курстарын қамтитын барлық құбылыстардың демонстрациялық құралдары, оқытушы дисктері, интербелсенді плакаттары, дидактикалық материалдары бар. Аталған ресурстарды сабақтарымда қолдана отырып, оқушылардың пәнге деген қызығушылықтары артты. Үш тілде білім беретін мектепалды және мектеп курсының барлық пәндерін қамтитын бір веб-сайтқа жинақталған білім қоры – оқытуда интерактивті тәсілдерді қолданудың бірден-бір құралы болып табылады. Мектептегі физика курсы бойынша барлық заңдылықтарды қамтитын видеофрагменттер арқылы оқушылардың табиғатта орын алатын барлық құбылыстарды көзбен көріп бақылауға, тәжірибелердің жасалу заңдылығы мен маңыздылығын түсінуіне мүмкіндік береді.  Оқушылар виртуалды зертханалық жұмыстарды жеке орындай алады, өз білімін тексереді, нәтиже алады, салыстырады, құралдардың жетіспеу мәселесі жойылады. 
Менің жетістік критериім:

· Оқушыларға бұйрықсыз, шығармашыл, динамикалық жағдай жасай отырып, жаңа ақпаратты миына сіңіруге қолалы жағдай жасаймын;

· Әр сабағымды білім беру кезінде шешім қабылдауға алып келетін фазалық құрылым бойынша құрамын. 

Дифференциалды оқытудың технологиясын қолдануды ақпараттандырушы карточкалар, өз еркімен орындауға арналған тапсырмалар, дифференциалданған үй тапсырмасы, жеке-топтық жұмыстар, әр түрлі деңгейдегі үлестірмелі және дидактикалық тапсырмалар арқылы жүзеге асырып отырамын. 

Оқытудың тәжірибелік стратегиялары: сыныптағы пікірталас, рөлдік ойындар мен топтық жұмыстар, ойлан-жұптас-бөліс, рефлексивтік жазбаша жаттығулар және кейс-стади педагогикалық мақсатыма бір қадам жақындауға көмек беретін оқыту әдісі. 

Физика пәні бойынша дарынды балаларды анықтауда Стенфорд-Бине интеллект шкаласын, Слоссон интеллектуалды тестін, креативтілік тестілерін қолданамын. 2016-2017 оқу жылы бойынша физикадан екі дарынды оқушы анықталды. 

Қазақстанның интернет олимпиадаларына қатысып, мектептің, ауданымыздың рейтингін көтеруде өз үлестерін қосты. Ғылыми-тәжірибелік конференцияларға қатысып, жүлделі орындарға ие болды. 

Педагогикалық қызметімнің және технологияларды қолданудың нәтижелері келесідей:

· Пән мазмұнын жобалаудағы спиральдік принцип орындалады;

· Оқытудың тәрбие потенциалы артады;

· Әлеуметтік дағдылар қалыптасады;

· Тәжірибелік бағыт-бағдар алады;

· Сыни және шығармашыл ойлау арқылы шешім қабылдай алатын көшбасшылар тәрбиеленеді.
